
KASBIY FAOLIYATDA 
MULOQOT MADANIYATI 
VA NUTQ MAHORATINI 
RIVOJLANTIRISHNING 
METODOLOGIK JIHATLARI
Kalandarova Gavhar Sulaymanovna
Toshkent davlat agrar universiteti dotsenti

Raxmatullayeva Shaxnoza
TDYU 1-bosqich talabasi

Annotatsiya: Mazkur maqolada kasbiy faoliyatda nutq madaniyati va muloqot ko‘nikmalarini rivojlantirishning meto
dologik jihatlari tahlil qilinadi. Tadqiqotda nazariy manbalar, olimlar asarlari, xalqaro va mahalliy tajribalar hamda peda-
gogik eksperiment natijalari asosida kasbiy nutq va kommunikativ kompetensiyalarning professional rivojlanishga ta’siri 
o‘rganildi. Natijalar shuni ko‘rsatdiki, nutq madaniyati va muloqot ko‘nikmalari shaxsning kasbiy o‘sish darajasiga sezilarli 
ta’sir ko‘rsatadi. Trening, debat, rolli o‘yin va reflektiv tahlil metodlari samarali ekanligi aniqlangan. Tadqiqot natijalari pro-
fessional ta’lim va mehnat bozorida kasbiy kompetensiyalarni rivojlantirishga amaliy tavsiyalar beradi.

Kalit so‘zlar: nutq madaniyati, muloqot ko‘nikmalari, kasbiy rivojlanish, pedagogik metod, kommunikativ kompetensiya.
Abstract: This article analyzes the methodological aspects of developing speech culture and communication skills in 
professional activities. The study is based on theoretical sources, scholars’ works, international and local experiences, 
and the results of a pedagogical experiment. Findings indicate that speech culture and communication skills significantly 
affect an individual’s professional development. Training sessions, debates, role-playing games, and reflective analysis 
proved to be effective methods. The results provide practical recommendations for enhancing professional competencies 
in the field of professional education and the labor market.

Key words: speech culture, communication skills, professional development, pedagogical methods, communicative 
competence.
Аннотация: В статье анализируются методологические аспекты развития культуры речи и коммуникативных 
навыков в профессиональной деятельности. Исследование основано на теоретических источниках, трудах 
ученых, международном и локальном опыте, а также на результатах педагогического эксперимента. Результаты 
показывают, что культура речи и коммуникативные навыки существенно влияют на профессиональное развитие 
личности. Было выявлено, что тренинги, дебаты, ролевые игры и рефлексивный анализ являются эффективными 
методами. Полученные данные предоставляют практические рекомендации для развития профессиональных 
компетенций в системе профессионального образования и на рынке труда.

Ключевые слова: культура речи, коммуникативные навыки, профессиональное развитие, педагогические 
методы, коммуникативная компетенция.

KIRISH
Zamonaviy mehnat bozori sharoitida professional kompetensiyalar tarkibida kommunikativ ko‘nikmalar 

ustuvor o‘rin egallamoqda. Xalqaro tadqiqotlar natijalariga ko‘ra, ish beruvchilarning 75-80 %i xodimlarni tanlash 
jarayonida “soft skills”, xususan, samarali muloqot qobiliyatini asosiy mezon sifatida baholaydi1. Shuningdek, 
korporativ muhitda yuzaga keladigan nizolarning qariyb 60 %i noto‘g‘ri yoki yetarli bo‘lmagan kommunikatsiya 
oqibatida kelib chiqadi2.

Raqamli transformatsiya, masofaviy ish tizimi va xalqaro hamkorlikning kengayishi kasbiy nutq madani-
yatiga qo‘yilayotgan talablarni yanada kuchaytirmoqda. Endilikda mutaxassis nafaqat o‘z fikrini aniq ifodalay 
olishi, balki madaniyatlararo muloqot, rasmiy yozishmalar, ommaviy chiqishlar va muzokaralarda ham yuqori 
nutq mahoratini namoyon etishi lozim. Shu jihatdan, kasbiy faoliyatda muloqot madaniyati va nutq mahora-
tini rivojlantirishning metodologik asoslarini aniqlash dolzarb ilmiy muammo sifatida namoyon bo‘ladi. Endi-

1	 World Economic Forum, 2023
2	 Harvard Business Review, 2022

likda savol tug‘iladi: “Hozirgi globallashgan jamiyatda mazkur mavzuning ahamiyati qanday?” Mavzu peda-
gogika, psixologiya, lingvistika va kommunikatsiya nazariyasi kesishgan nuqtada joylashgan bo‘lib, fanlararo 
yondashuvni talab etadi. Ilmiy jihatdan, muloqot madaniyatini rivojlantirish shaxsning ijtimoiylashuvi, liderlik 
kompetensiyasi va kasbiy samaradorligi bilan bevosita bog‘liqdir.

Shunga qaramay, mavjud izlanishlarda metodologik integratsiya - ya’ni nazariy model, amaliy mexanizm 
va baholash tizimining yagona konsepsiyasi to‘liq ishlab chiqilmagan. Shunday qilib, mazkur tadqiqotning 
maqsadi va vazifalari quyidagilardan iborat:
•	 kasbiy faoliyatda muloqot madaniyati va nutq mahoratini rivojlantirishning metodologik asoslarini aniqlash 

hamda samarali modelini ishlab chiqish.
•	 muloqot madaniyati va nutq mahorati tushunchalarining nazariy asoslarini tahlil qilish.
•	 kasbiy kommunikatsiyaning tarkibiy komponentlarini aniqlash.
•	 nutq mahoratini rivojlantirishga qaratilgan pedagogik metodlarni tizimlashtirish.
•	 kommunikativ kompetensiyani baholash mezonlarini ishlab chiqish.
•	 taklif etilayotgan metodologik model samaradorligini ilmiy asoslash.

MAVZUGA OID ADABIYOTLAR SHARHI
Kommunikativ kompetensiya tushunchasi ilk bor tizimli ravishda tilshunos olimlar tomonidan o‘rganilgan. 

Xususan, kommunikativ kompetensiya nazariyasi doirasida nutqning lingvistik, sotsiolingvistik va pragmatik 
jihatlari ajratib ko‘rsatilgan. Psixologik yondashuvda esa muloqot shaxslararo munosabatlarni shakllantiruvchi 
omil sifatida tahlil qilingan. Mahalliy tadqiqotlarda nutq madaniyati ko‘proq filologik va pedagogik nuqtayi 
nazardan o‘rganilgan bo‘lsa-da, aynan kasbiy faoliyat kontekstida metodologik mexanizmlarni ishlab chiqish 
yetarli darajada tizimlashtirilmagan. Xalqaro tadqiqotlarda esa kommunikatsiya ko‘nikmalarini rivojlantirish 
uchun trening texnologiyalari, “case study”, debat, rolli o‘yinlar va reflektiv tahlil metodlarining samaradorligi 
isbotlangan.

Demak, notiqlik san’atining tarixiga to‘xtalsak, kasbiy nutq madaniyatining dastlabki nazariy asoslari qadimgi 
Yunoniston va Rimda shakllangan. Aristotle o‘zining “Ritorika” asarida nutqning mantiqiy (logos), axloqiy (ethos) 
va hissiy (pathos) tarkibiy qismlarini asoslab bergan. Bu tamoyillar bugungi professional nutqning metodologik 
negizi hisoblanadi. Cicero esa notiqlikni davlat boshqaruvi va huquqiy faoliyatning ajralmas qismi sifatida talqin 
qilgan. Uning qarashlariga ko‘ra, nutq faqat axborot yetkazish vositasi emas, balki ijtimoiy ta’sir mexanizmi 
hamdir. Bu yondashuv kasbiy muloqotning ta’sirchanlik va persuazivlik jihatlarini asoslaydi. Yunonlar notiqlikni 
san’at darajasiga ko‘targan xalq bo‘lib, ular notiq orqali ma’lumot yetkazish, ma’lumot almashish kabi jara
yonlarni amalga oshirishgan.

Tahliliy metodga keladigan bo‘lsak, nutq madaniyatining kasbiy rivojlanishga qanday ta’siri borligini ochib 
berishimiz darkor. Mazkur metodning vazifasi muammoni tarkibiy qismlarga ajratgan holda, ularning o‘zaro 
bog‘liqligi va funksional ahamiyatini aniqlashga qaratiladi. Bu metodni boshlash uchun olimlar tomonidan kelti-
rilgan nazariyalar bilan o‘rtoqlashmoqchiman.

Kommunikativ kompetensiya tushunchasi ilmiy muomalaga Dell Hymes tomonidan kiritilgan bo‘lib, u 
nutqning faqat grammatik to‘g‘riligini emas, balki ijtimoiy kontekstga mosligini ham muhim deb hisoblaydi. 
Noam Chomsky lingvistik kompetensiya nazariyasi orqali nutq tuzilmasining ichki mexanizmini asoslagan 
bo‘lsa, Lev Vygotsky nutqni tafakkur rivojlanishining asosiy vositasi sifatida talqin qiladi. Zamonaviy boshqaruv 
va kommunikatsiya nazariyasida esa Peter Drucker samarali menejmentning 60 %dan ortig‘i to‘g‘ri muloqotga 
bog‘liqligini ta’kidlaydi. Bu fikr kasbiy nutqni tashkilot samaradorligi bilan bog‘lashga imkon beradi. Bundan 
tashqari, mazkur olimlar o‘zlarining tadqiqotlarida ham bu haqda bayon etganlar. Misol sifatida Dell Hymesning 
Communicative Competence nazariyasini keltirish mumkin. Hymes kommunikativ kompetensiyani faqat gram-
matik to‘g‘rilik bilan emas, balki ijtimoiy moslik bilan bog‘laydi. U SPEAKING modeli orqali nutqni kontekstual 
tahlil qilishni taklif etadi.

TADQIQOT METODOLOGIYASI
Mazkur tadqiqot davomida men argumentatsion, tahliliy, tavsifiy, qiyosiy va komparativ metodlardan foyda-

lanmoqchiman. Dastavval mavzuning ahamiyatini ochib berish uchun tarixiy metodga yuzlansak, uning asosiy 
vazifasi muayyan sohaning vujudga kelish va rivojlanish darajasini tarixiy nuqtayi nazardan ochib berishdir.

TAHLIL VA NATIJALAR
Mazkur tadqiqot natijalari shuni ko‘rsatdiki, nutq madaniyati va muloqot ko‘nikmalarini rivojlantirish kasbiy 

faoliyatning samaradorligi va shaxsning professional o‘sishiga bevosita ta’sir qiladi. Dastlabki diagnostika 
natijalari nutq va muloqot ko‘nikmalarining yetarli darajada shakllanmaganligini, pedagogik eksperiment esa 

maxsus trening dasturining samaradorligini ochib berdi. Bu topilmalar oldingi ilmiy tadqiqotlar bilan uyg‘unlik 
kasb etadi: masalan, Dell Hymesning kommunikativ kompetensiya nazariyasi nutqning ijtimoiy kontekst bilan 
chambarchas bog‘liqligini ta’kidlaydi, Lev Vygotsky esa nutqning tafakkur va ijtimoiy rivojlanish jarayonidagi 
rolini asoslab beradi. Shuningdek, xalqaro tajribalar ham mazkur xulosani qo‘llab-quvvatlaydi. Masalan, AQSh 
va Yevropa mamlakatlarida professional ta’lim tizimlarida nutq va muloqot ko‘nikmalari alohida modullar sifatida 
o‘qitiladi, ommaviy nutq mashqlari va debat texnologiyalari orqali talabalar va yosh mutaxassislar kasbiy nutq 
madaniyatini mustahkamlaydi (Talk Like TED; Crucial Conversations).

Shu bilan birga, Yaponiya va O‘zbekiston tajribalari muloqot madaniyatining ijtimoiy va axloqiy kompo-
nentini ta’kidlaydi, ya’ni hurmat, etik me’yorlar va jamiyatning qadriyatlari nutqning samaradorligiga sezilarli 
ta’sir ko‘rsatadi. Eksperiment natijalari nutq madaniyati va muloqot ko‘nikmalarini rivojlantirishda interaktiv 
metodlar - debat, rolli o‘yin, reflektiv tahlil va amaliy mashg‘ulotlar – yuqori samarali ekanligini ko‘rsatdi. Nati-
jalar shuni isbotlaydiki, metodologik yondashuv faqat nazariy bilimlarni o‘rgatish bilan cheklanmasligi, balki 
ularni amaliyotga tatbiq etish orqali shaxsning kasbiy kompetensiyasini oshirishi zarur. Bu fikr Dale Carnegie
ning kommunikatsiya psixologiyasi bo‘yicha ishlarini to‘liq tasdiqlaydi.

Bundan tashqari, natijalar shuni ko‘rsatadiki, nutq madaniyati va muloqot ko‘nikmalarining rivojlanishi 
mehnat bozorida yuqori raqobatbardoshlikni ta’minlaydi. Shaxs o‘z fikrini aniq va mantiqiy ifoda eta olganida, 
jamoaviy ish, liderlik, muzokara va mijozlar bilan aloqa jarayonlarida yuqori natijaga erishadi. Shu bilan birga, 
professional rivojlanishdagi farqlar nutq va muloqot kompetensiyasining yetarli darajada shakllanishi bilan 
to‘g‘ridan to‘g‘ri bog‘liq ekanligi aniqlanadi. Muhokama natijasida shuni ta’kidlash mumkinki, nutq madaniyati 
va muloqot ko‘nikmalarini rivojlantirishning metodologik jihatlari quyidagi asosiy tamoyillarga tayangan holda 
samarali bo‘ladi.

Mazkur tadqiqotdan kelib chiqadigan amaliy xulosalar quyidagilarni o‘z ichiga oladi: kasbiy ta’lim dastur-
larida nutq madaniyati va muloqot ko‘nikmalarini mustahkamlashga qaratilgan interaktiv treninglar, rolli o‘yinlar, 
ommaviy nutq mashqlari va reflektiv tahlil metodlarini keng qo‘llash lozim. Shu yo‘l bilan shaxsning professional 
kompetensiyalari kompleks rivojlantirilib, zamonaviy mehnat bozorining asosiy soft skills talablariga javob 
berishi ta’minlanadi.

XULOSA VA TAKLIFLAR
Mazkur tadqiqot natijalari asosida shunday xulosaga kelish mumkinki, insonning kasbiy rivojlanish jara

yonida nutq madaniyati va muloqot ko‘nikmalari hal qiluvchi omillardan biri hisoblanadi. Nutq madaniyati shaxs
ning fikrni aniq, mantiqiy, izchil va ta’sirchan ifodalash qobiliyatini belgilasa, muloqot ko‘nikmasi esa ushbu fikrni 
auditoriya xususiyatidan kelib chiqib moslashtirish, samarali tinglash, konstruktiv fikr bildirish va professional 
munosabatlarni shakllantirish imkonini beradi.

Bugungi global mehnat bozori sharoitida kommunikativ kompetensiya asosiy soft skills tarkibiga kiradi 
va ish beruvchilar tomonidan yuqori baholanadi. Zamonaviy tashkilotlarda jamoaviy ishlash, muzokara olib 
borish, liderlik qilish, nizolarni hal etish va mijozlar bilan samarali aloqa o‘rnatish jarayonlarining barchasi nutq 
mahorati bilan chambarchas bog‘liqdir. Shuningdek, professional muvaffaqiyat nafaqat mutaxassisning nazariy 
bilim darajasi, balki ularni qanday tarzda ifoda eta olishi bilan ham belgilanadi.

Tadqiqot davomida aniqlanishicha, nutq madaniyati yuqori darajada shakllangan shaxslar kasbiy muhitda 
tezroq moslashadi, jamoada ijobiy psixologik iqlim yaratadi va boshqaruv jarayonlarida faol ishtirok etadi. 
Aksincha, kommunikativ ko‘nikmalar yetarli rivojlanmagan holatlarda professional nizolar, tushunmovchiliklar 
va ish samaradorligining pasayishi kuzatiladi.

Shu bois, nutq madaniyati va muloqot ko‘nikmalarini rivojlantirish kasbiy ta’lim tizimining ajralmas qismi 
sifatida qaralishi lozim. Ularni shakllantirishga qaratilgan metodologik yondashuvlar - interaktiv treninglar, 
ommaviy nutq mashqlari, debat va rolli o‘yinlar - shaxsning professional kompetensiyasini kompleks rivojlan
tirishga xizmat qiladi. Demak, nutq madaniyati va muloqot ko‘nikmalari insonning kasbiy rivojlanish darajasiga 
bevosita ta’sir ko‘rsatuvchi strategik omil bo‘lib, zamonaviy mehnat bozori talablariga moslashishda muhim 
ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

